
va boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

universiteti; 

Mirsanov G‘aybullo Qulmurodovich – filologiya 

universiteti; 

Esanova Zamira Normurotovna – yuridik fanlar 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Jadidchilik va transsendentalizm – ikki xil tarixiy va madaniy muhitda 

shakllangan adabiy-maʼrifiy harakatlar boʼlib, ularning umumiy jihati milliy ong va oʼzlikni 

anglashni uygʼotishdir. XIX asr oxiri – XX asr boshlarida Oʼzbekistonda shakllangan jadidchilik 

harakati milliy uygʼonish, ilm-maʼrifat va mustaqillik gʼoyalarini targʼib qilgan boʼlsa, XIX asr 

Amerika adabiyotida shakllangan transsendentalizm oqimi individualizm, tabiiy uygʼunlik va 

ichki erkinlik tamoyillariga asoslangan. Ushbu maqolada har ikki oqimning paydo boʼlish 

sabablari, ularning asosiy gʼoyalari va adabiy namoyandalari orqali uygʼonish jarayoniga taʼsiri 

tahlil qilinadi. Shuningdek, jadidchilik va transsendentalizmning jamiyat va madaniyat rivojiga 

taʼsiri, adabiyotdagi ifodasi va ularning keyingi davr adabiyotiga koʼrsatgan taʼsiri qiyosiy tahlil 

qilinadi. Mazkur maqola ushbu ikki harakatning oʼziga xos xususiyatlari va ularning umumiy 

jihatlarini ochib berishga qaratilgan. 

Adabiyotlar tahlili va metodologiya. Jadidchilik harakati va transsendentalizm oqimi 

ikki xil tarixiy-madaniy muhitda rivojlangan boʼlsa-da, ularning asosiy maqsadi jamiyatni 

uygʼotish va milliy oʼzlikni anglash jarayoniga hissa qoʼshishdan iborat edi.  

XIX asr oxiri va XX asr boshlarida Oʼzbekistonda shakllangan jadidchilik harakati turkiy xalqlar 

orasida milliy uygʼonish gʼoyalarini ilgari surdi. Ushbu harakatning yetakchilari Fitrat, 

Behbudiy, Avloniy, Choʼlpon kabi ziyolilar boʼlib, ular milliy oʼzlikni anglashni rivojlantirishga 

harakat qildilar. Jadidlar eski maktablarni isloh qilib, yangi usul maktablarini tashkil etdilar. 

Ular jamiyatni savodli va madaniyatli qilish orqali milliy ongni shakllantirishni maqsad qilgan. 

Jadid adabiyoti milliy mustaqillik, erkinlik va maʼrifatni targʻib qiluvchi asarlar yaratdi. 

Masalan, Choʻlponning “Kecha va kunduz” romani oʻzbek xalqining milliy uygʻonish yoʻlidagi 

kurashini aks ettiradi. Jadidlar matbuot va nashriyot orqali milliy oʻzlikni anglash, 

vatanparvarlik va jamiyatni isloh qilish gʻoyalarini ilgari surdilar. 

XIX asrda AQShda paydo boʻlgan transsendentalizm oqimi milliy ongni shakllantirish va 

shaxsiy erkinlikni ilgari surishda muhim rol oʻynadi. Ushbu oqimning asoschilari Ralf Uoldo 

Emerson, Genri Devid Toro va Margaret Fuller boʻlib, ular milliy uygʻonish gʻoyalarini ilgari 

surdilar. Transsendentalistlar insonning ichki dunyosiga, mustaqil fikrlashiga va tabiat bilan 

uygʻun yashashiga urgʻu berishdi. Emersonning “Oʻzlikka ishonch” (Self-Reliance) asari bu 

gʻoyalarni aks ettiradi. Toro oʻzining “Uoldenga” (Walden) asarida inson tabiat bilan bogʻlanishi 

orqali oʻzining ichki mohiyatini anglashini taʼkidlaydi. Bu fikrlar milliy ong va ruhiy uygʻonish 

jarayoniga katta taʼsir koʻrsatgan. Transsendentalistlar qullik, ayollar huquqlari va diniy 

erkinlik masalalarida faol boʻlib, jamiyatni yangilash va milliy oʻzlikni shakllantirishga  

intildilar [1]. 

Shunday qilib, har ikkala harakat ham milliy oʻzlikni anglashga xizmat qilgan boʻlsa-da, 

jadidchilik harakati milliy mustaqillik va taʼlim orqali milliy uygʻonishga intilgan, 

transsendentalizm harakati esa shaxsiy erkinlik va tabiatga bogʻliq holda oʻzlikni anglashni 

targʻib qilgan. 

Muhokama. Jadidchilik va transsendentalizm harakatlari adabiy va falsafiy jihatdan 

oʻziga xos asoslarga ega boʻlib, ularning taʼsir doirasi keng boʻlgan. 

Jadidchilik harakati adabiy jihatdan yangi usul maktablari va matbuot rivojlanishi bilan 

bogʻliq holda shakllandi. Sheʼriyat va dramatik asarlarda milliy ong, vatanparvarlik va erkinlik 

mavzulari ilgari surildi. Xususan, Abdurauf Fitratning “Hind ixtilochisi” dramasida milliy 

uygʻonish gʻoyasi aks ettirilgan. Falsafiy jihatdan esa jadidchilik harakati islomiy qadriyatlarni 

saqlab qolgan holda zamonaviy bilimlarni oʻzlashtirish gʻoyasiga asoslangan. Ushbu harakatda 

ilm-fan va taʼlim orqali milliy oʻzlikni shakllantirish asosiy tamoyil edi. Yevropa maʼrifatchilik 

harakati va panturkizm mafkurasi jadid falsafasiga taʼsir koʻrsatgan. 

Transsendentalizm harakati esa adabiy jihatdan esse, poeziya va badiiy asarlar orqali 

inson va tabiat oʻrtasidagi munosabatlarni ifodalagan. Xususan, Emersonning “Tabiat” (Nature) 

asari transsendentalizmning manifesti sifatida talqin qilinadi. Toro va Uolt Uitmen kabi adiblar 



SCIENCEPROBLEMS.UZ-Ijtimoiy-gumanitar fanlarning dolzarb muammolari № 6 (5) – 2025  

 

314 

oʻz asarlarida insonning ichki erkinligi va tabiat bilan uygʻun yashashini ulugʻlashgan. Falsafiy 

jihatdan transsendentalizm Immanuil Kant, Fihte va Shelling kabi nemis faylasuflarining 

taʼlimotlaridan taʼsirlangan boʻlib, oqimning asosiy tamoyili insonning ichki tajribasi va tabiat 

orqali haqiqatni anglashidir. Diniy jihatdan transsendentalistlar institutlashgan dinni emas, 

balki shaxsiy ilhom va tajribani ustuvor qoʻyishgan. Ushbu harakatlarning adabiy va falsafiy 

asoslari ularning jamiyat va madaniyatga koʻrsatgan taʼsirini yanada kengaytirgan [2]. 

Adabiyot har doim jamiyatdagi oʻzgarishlarning aks-sadosi boʻlib kelgan. Jadidchilik va 

transsendentalizm harakatlari oʻz davrida adabiyot orqali uygʻonish tamoyillarini ifodalagan. 

Jadid yozuvchilari oʻz asarlarida jamiyatdagi tanazzul, savodsizlik va zulmni qoralashgan. 

Fitratning “Qiyomat” dramasi bunga misol boʻla oladi. Choʻlponning “Kecha va kunduz” romani 

esa millat taqdiri va erkinlik uchun kurashni tasvirlaydi. Shuni alohida qayd etish lozimki, jadid 

adabiyotida taʼlim va yangi usul maktablarini targʻib qilish muhim mavzu boʻlgan. 

Transsendentalist adabiyotida ilgari surilgan islohotchilik gʻoyalarini tadqiq qilish ham 

harakatning mohiyatini toʻliqroq tushunishga imkon beradi. Xususan ushbu harakat 

namoyandalaridan biri hisoblangan Emersonning “Oʻzlikka ishonch” essesi insonning mustaqil 

fikrlashi va oʻz yoʻlini tanlashi lozimligini taʼkidlaydi. Toro esa oʻzining “Uolden” asarida inson 

tabiat bilan uygʻun yashash orqali maʼnaviy yuksalishiga erishishini taʼriflaydi. 

Transsendentalistlar qullik, din va ijtimoiy meʼyorlarni tanqid qilib, shaxsiy tajribaga 

asoslangan dunyoqarashni targʻib qilganlar. Bir soʻz bilan aytganda, jadidchilik va 

transsendentalizm harakatlari uygʻonish gʻoyalarini targʻib qilishda adabiyotning muhim vosita 

ekanligini namoyon etdi [3]. 

Natija. Jadidchilik harakati va transsendentalizm oqimi turli tarixiy-madaniy 

sharoitlarda shakllangan boʻlsa-da, ularning asosiy gʻoyalari oʻrtasida muayyan oʻxshashliklar 

va farqlar mavjud. 

 Jadidchilik Transsendentalizm 

Vaqti va hududi 
XIX asr oxiri – XX asr 

boshlarida Oʻzbekistonda 
vujudga kelgan 

XIX asrda AQShda 
shakllangan 

Asosiy gʻoyasi 
Milliy uygʻonish, taʼlim 
islohoti, mustaqillik va 

taraqqiyot 

Individualizm, ichki erkinlik, 
tabiat bilan uygʻunlik 

Ilm-maʼrifatga munosabat 
Zamonaviy bilimlarni 
oʻrganish, taʼlim orqali 
taraqqiyotga erishish 

Intuitsiya va shaxsiy 
tajribaga tayanish, tabiatdan 

ilhom olish 

Diniy qarashlar 
Islomiy qadriyatlarni saqlab 

qolgan holda yangilanish 
tarafdori 

Institutlashgan dinni tanqid 
qilib, ilohiylikni shaxsiy 

tajribada koʻrish 

Jamiyatga munosabat 
Jamoaviy rivojlanish va 

milliy uygʻonish gʻoyasini 
ilgari suradi 

Jamiyatdan mustaqil fikrlash 
va oʻz yoʻlini topish muhim 

Asosiy vakillari 
Munavvarqori, Fitrat, 

Behbudiy, Choʻlpon, Avloniy 
Emerson, Toro, Uitmen, 

Margaret Fuller 

Adabiy uslub 
Realistik, tanqidiy, milliy 

ruhda yozilgan asarlar 
Poeziya, esse, falsafiy 

mushohadalar 

Ushbu taqqoslashdan koʼrinib turibdiki, har ikkala oqim ham inson ongini uygʼotish va 

taraqqiyotga hissa qoʼshishni oʼz oldiga asosiy maqsad qilib qoʼygan. Biroq jadidchilik ijtimoiy 

islohotlarga koʼproq eʼtibor qaratgan boʼlsa, transsendentalizm shaxsiy erkinlik va tabiiy 

uygʼunlikni targʼib qilgan. Jadidchilik va transsendentalizm harakatlari jamiyat va madaniyat 

rivojiga sezilarli taʼsir koʻrsatgan. Xususan, jadidchilikning saʼy-harakatlari natijasida yangi 

usul maktablari tashkil etilib, milliy til va adabiyotga eʼtibor kuchaydi. Jadidlar mustaqillik 

gʻoyalarini shakllantirishda muhim rol oʻynagan, bu keyinchalik siyosiy harakatlarga sabab 

boʻldi. Jadid gazeta va jurnallari orqali maʼrifiy gʻoyalarni tarqatib, jamiyatni uygʻotishga 

harakat qildi. Shuningdek, jadid adabiyoti va dramaturgiyasi milliy teatrning rivojlanishiga 

xizmat qildi [4]. 

Transsendentalizm harakati esa individualizm, inson huquqlari va shaxsiy rivojlanish 

tamoyillariga katta taʼsir koʻrsatdi. Ushbu harakat vakillari hisoblangan Toro va Emersonning 

gʻoyalari ekologik harakatlarning shakllanishiga taʼsir koʻrsatgan. Qullikka qarshi harakatlar va 

ayollar huquqlari targʻiboti transsendentalistlarning gʻoyalari bilan uygʻun boʻlgan. 

Transsendentalizm falsafasi amerikalik yozuvchi va shoirlarning ijodida muhim rol oʻynadi. 

Umuman olganda, har ikkala harakat ham jamiyat va madaniyatni rivojlantirishga katta taʼsir 

oʻtkazgan. Jadidchilikning taʼsiri Oʻzbekiston mustaqillik harakati va taʼlim tizimining 

rivojlanishida sezilgan boʻlsa, transsendentalizm AQShda erkin tafakkur, ekologik harakat va 

demokratik qadriyatlarga kuchli taʼsir koʻrsatgan [5]. 

Jadidchilik va transsendentalizm harakatlari oʻz davridagi ijtimoiy-siyosiy va maʼrifiy 

jarayonlarga katta taʼsir koʻrsatgan boʻlsa-da, ularning adabiyotdagi taʼsiri XX asrda ham davom 

etgan. Xususan, Sovet rejimi jadidlarni qatagʻon qilgan boʻlsa-da, ularning gʻoyalari yashirin 

ravishda adabiyotda saqlanib qoldi. Oʻzbekiston mustaqillikka erishgach, jadid adabiyoti va 

merosi qayta tiklandi, jadid adiblarining asarlari nashr qilindi. Hozirgi oʻzbek yozuvchilari esa 

milliy uygʻonish, maʼrifat va mustaqillik gʻoyalarini jadidchilik anʼanalariga asoslanib yoritishda 

davom etmoqda [6]. 

Transsendentalizm harakatining XX asrdagi holatiga toʻxtaladigan boʻlsak, Ernest 

Xeminguey, Folkner kabi yozuvchilar transsendentalistlarning mustaqil tafakkur va 

individuallik gʻoyalaridan ilhomlangan. XX asr oxirida ekologik harakatlar kuchayishi bilan 

transsendentalistlarning tabiat va inson uygʻunligi haqidagi qarashlari qayta ommalashdi. 

Transsendentalizm bugungi kunda ham Gʻarb falsafiy, adabiy jarayonlariga katta taʼsir etib 

kelmoqda [7].  

Xulosa. Amerika va oʻzbek adabiyotida “uygʻonish” va “milliy oʻzlikni anglash” 

tamoyillari har ikkala xalqning tarixiy, siyosiy va ijtimoiy jarayonlari bilan uzviy bogʻliq holda 

namoyon boʻladi. Tadqiqot davomida aniqlanishicha, Amerika adabiyotida uygʻonish gʻoyasi 

koʻproq individual erkinlik, fuqarolik huquqlari va shaxsiy oʻzlikni shakllantirish bilan bogʻliq 

tarzda ifodalanadi. Oʻzbek adabiyotida esa uygʻonish gʻoyasi asosan mustamlakachilikka qarshi 

kurash, tarixiy xotirani tiklash va madaniy qadriyatlarni saqlab qolish orqali ifodalanadi. 

Jadidchilik harakati, istiqlol davri adabiyoti hamda zamonaviy yozuvchilarning asarlarida milliy 

oʻzlik — til, din, urf-odat va tarixiy ong asosida shakllanadi. 

Qiyosiy tahlil shuni koʻrsatadiki, har ikkala adabiyotda uygʻonish va oʻzlikni anglash 

gʻoyalari milliy oʻzgarishlar jarayonining adabiy ifodasi sifatida xizmat qiladi. Mazkur 

tamoyillar orqali ijodkorlar jamiyatning ijtimoiy va maʼnaviy yuksalishiga hissa qoʻshganlar. 

Shu bois, bu mavzu bugungi globallashuv sharoitida ham oʻz dolzarbligini yoʻqotmagan boʻlib, 

madaniyatlararo tafakkur va oʻzlikni anglashni rivojlantirishda muhim ahamiyat kasb etadi. 

